ԱՄՓՈՓԱԹԵՐԹ
«ՄԱՔՍԱՅԻՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության տարածքային կառավարման և ենթակառուցվածքների նախարարություն
	17.06.2025թ.

	
	ԴԽ/25․2/19935-2025

	1. «Մաքսային կարգավորման մասին» օրենքում լրացում կատարելու մասին» օրենքի նախագծի տեքստում «Հայաստանի Հանրապետությունից մեկնող» բառերից հետո լրացնել «, այդ թվում՝ տարանցող»:
	1. Չի ընդունվել։ Նախագծով նախատեսված խմբագրությունը ենթադրում է նաև Հայաստանի Հանրապետության տարածքով տարանցման դեպքը։


	2. Հայաստանի Հանրապետության էկոնոմիկայի նախարարություն
	19.06.2025թ.

	
	01/13842-2025

	[bookmark: _Hlk201153664]Ընդհանուր առմամբ, ՀՀ էկոնոմիկայի նախարարությունը կողմ է Հայաստանի Հանրապետության պետական սահմանի ցամաքային անցման կետերում բեռնատար տրանսպորտային միջոցների հոսքի կանոնակարգման, Հայաստանի Հանրապետությունից թե´ մեկնման, թե´ ժամանման ուղղություններով մաքսային մարմինների կողմից սպասարկման ժամանակահատվածի կրճատման, սահմանահատման գործընթացի պարզեցման, անցման կետերում կուտակումների և հերթերի բացառման, մաքսային և սահմանային այլ տեսակի հսկողության գործընթացների արդյունավետ և անխոչընդոտ իրականացման գաղափարին։ 
Սակայն հարկ է նշել, որ ներկայացված նախագծերը չեն ենթադրում նշված նպատակների իրականացում։
 ««Մաքսային կարգավորման մասին» օրենքում լրացում կատարելու մասին» օրենքի նախագծով նախատեսվում է իր կառուցվածքով և կահավորվածությամբ բեռների փոխադրման համար ավելի քան 5000 կգ թույլատրելի առավելագույն զանգված նախատեսող տրանսպորտային միջոցի համար սահմանել Հայաստանի Հանրապետության պետական սահմանի ավտոմոբիլային անցման կետերով Հայաստանի Հանրապետությունից մեկնումը կուտակային կայանատեղի մուտք և ելք գործելուց հետո՝ կուտակային կայանատեղիներում հերթագրման ծառայության վճարմամբ։ Հաշվի առնելով այն հանգամանքը, որ նշված տրանսպորտային միջոցներով հիմնականում իրականացվում է արտահանում, հերթագրման ծառայության վճարումը լրացուցիչ ֆինանսական բեռ է առաջացնելու ՀՀ արտահանողների համար՝ բարձրացնելով ՀՀ-ում արտադրված և արտահանվող ապրանքի ինքնարժեքը։ 
Վերոնշյալի հետ կապված հարկ է հաշվի առնելով այն հանգամանք, որ ՀՀ-ից արտահանվող ապրանքների լոգիստիկ ծախսերը առանց այն էլ բարձր են մրցակից երկրների արտադրողների կողմից իրականացվող ծախսերից, ուստի ցանկացած փոփոխություն, որ կարող է հանգեցնել արտահանման ծախսերի աճին անընդունելի է համարվում արտահանման խթանման տեսանկյունից։
Միաժամանակ, հարկ է նշել, որ առաջարկվող փոփոխությունը, ըստ էության, ընդամենը հերթի տեղակայման վայրը Հայաստանի Հանրապետության պետական սահմանի ցամաքային անցման կետից տեղափոխելու է դեպի վճարովի կայանատեղի։ Նշվածի կապակցությամբ առաջարկում ենք, Հայաստանի Հանրապետությունից թե´ մեկնման, թե´ Հայաստանի Հանրապետություն ժամանման ուղղություններով ներդնել այնպիսի մեխանիզմներ, որոնք կկրճատեն մաքսային մարմինների կողմից սպասարկման ժամանակահատվածը՝ հիմնվելով Հայաստանի Հանրապետության պետական սահմանի ցամաքային անցման կետերում մաքսային մարմնի կողմից իրականացվող գործառույթների ընդհանուր թողունակության բարձրացման վրա։
Հարկ է նաև նշել, որ հստակեցման կարիք ունի, այն հարցը, թե Հայաստանի Հանրապետությունից մեկնող բեռնատար տրանսպորտային միջոցները ենթադրում են նաև  ՀՀ տարածքով, որպես տարանցիկ երկիր, անցնող բեռնատար տրանսպորտային միջոցները, թե ոչ։ 
[bookmark: _Hlk201141357]Հատկանշական է նաև այն հանգամանք, որ նախագծի հիմնավորման մեջ նշված է, որ  նշված գործընթացների կազմակերպմամբ նախատեսվում է, որ անցման կետի տարածքում չեն առաջանա հերթեր և կուտակումներ՝ նախապես բեռնատար տրանսպորտային միջոցի և դրանցով փոխադրվող բեռների վերաբերյալ տեղեկությունների առկայության և անհրաժեշտ հսկողական գործընթացների նախանշման արդյունքում, որը սակայն  նախագծում նշված չէ, և պարզ չէ, թե ինչ տեղեկությունների մասին է խոսքը, ով պետք է հավաքագրի այդ տեղեկությունները և ինչպես պետք է փոխանցի։ Եթե ենթադրվում է  կուտակային կայանատեղիի գործունեություն իրականացնող իրավաբանական անձի կողմից տեղեկությունների փոխանցումը, ապա գտնում ենք, որ ՀՀ ՊԵԿ գործառույթների իրականացման տեսանկյունից նպատակահարմար չի լինի հիմնվել այդ տեղեկությունների վրա՝ մաքսային մարմինների կողմից սպասարկման ժամանակահատվածի կրճատման նպատակից ելնելով։
Ամփոփելով՝ կարող ենք նշել, որ ՀՀ էկոնոմիկայի նախարարությունը սույն նախագծի ընդունումը համարում է ոչ նպատակահարմար։
Միաժամանակ հայտնում ենք, որ նախագիծը ՀՀ էկոնոմիկայի նախարարության կողմից ևս ներկայացվել է տնտեսվարողներին, որոնցից մինչ այժմ ստացված կարծիքները ներկայացնում ենք կից փաստաթողթով։
	Չի ընդունվել։ ՀՀ պետական եկամուտների կոմիտեի կողմից, հիմք ընդունելով նախագծով առաջարկվող կարգավորումների վերաբերյալ միջազգային փորձի առկայությունը, նպատակահարմար է համարվում սահմանային հերթերի կառավարումը կայանատեղիների գործունեության միջոցով։ Ինչ վերաբերում է գրությամբ նշված՝ ՀՀ պետական սահմանի ցամաքային անցման կետերում մաքսային մարմնի կողմից իրականացվող գործառույթների ընդհանուր թողունակության բարձրացմանն ուղղված այլ մեխանիզմների սահմանմանը, ապա հայտնում ենք, որ կոնկրետ առարկայական առաջարկներ չեն ներկայացվել։
ՀՀ տարածքով տրանսպորտային միջոցների տարանցման մասով բացառություն նախագծերով նախատեսված չէ։
Ինչ վերաբերում է հսկողական գործառույթների իրականացման նպատակով տեղեկությունների հավաքագրմանը, ապա՝ «Մաքսային կարգավորման մասին» օրենքում լրացում կատարելու մասին» օրենքի նախագծով հերթերի կառավարման համակարգի և կուտակային կայանատեղիի կազմակերպման գործունեություն իրականացնող անձի էլեկտրոնային համակարգերի փոխազդեցության կարգը, հավաքագրվող և փոխանցվող տեղեկությունների ցանկը սահմանելու լիազորությունը վերապահված է ՀՀ պետական եկամուտների կոմիտեին։

	2.1. Հայաստանի միջազգային փոխադրողների ասոցացիա (ՀՄՓԱ)
	

	
	

	Հարկ է նշել, որ առաջարկվող նախագիծը, որով պայմանավորվում է Հայաստանի Հանրապետության պետական սահմանի ցամաքային անցակետերում բեռնատար տրանսպորտային միջոցների համար կուտակային կայանատեղիի ներդրում, ընդհանուր առմամբ հավանության Է արժանացել բեռնափոխադրմամբ զբաղվող տնտեսվարող սուբյեկտների կողմից՝ ակնկալելով, որ վերջինիս ներդրմամբ կլուծվի սահմանային անցակետերում հերթերի գոյացման խնդիրը և կկրճատվի սահմանհատման ժամանակահատվածը: 
Միաժամանակ, կարևոր ենք համարում կուտակային կայանատեղիների կազմակերպման գործունեության պայմանները, մատուցվող ծառայությունների որակը, հերթագրման համակարգի թափանցիկությունը և հասանելիությունը, ինչը կարելի է իրականցնել նաև էլեկտրոնային հարթակի ներդրմամբ: Անհրաժեշտ ուշադրության է արժանի նաև ծառայության վճարի առավելագույն չափը, որը չպետք է դառնա լրացուցիչ ֆինանսական բեռ, առանց այդ էլ դժվարին իրավիճակներում հայտնված ավտոտրանսպորտային բեռնափոխադրմամբ զբաղվող տնտեսվարողների համար։ 
Հարկ է նշել, որ կուտակային կայանատեղի մուտք և ելք գործելու պարտադիր պահանջը պետք է կիրառելի լինի ինչպես Հայաստանի Հանրապետությունից մեկնման ուղղության համար, այնպես և Հայաստանի Հանրապետության տարածքով տարանցիկ անցնող բեռնատար տրանսպորտային միջոցների համար, ինչը իրականացվում է նաև այլ երկրներում, մասնավորապես Վրաստանի Հանրապետությունում։  
Վերջիններս հերթերի համակարգի միջոցով իրականացնում են ոչ միայն տրանսպորտային միջոցների հոսքի կարգավորում, այլ նաև կառավարում են այդ հոսքը՝ խտրական առաջնահերթություններ տալով ոչ միայն սեփական տրանսպորտային միջոցներին։ Նման արտոնյալ պայմաններով կարգի կիրառում ակնկալում ենք նաև մենք։
Այլ դիտարկումներ և առաջարկություններ նախագծերի վերաբերյալ չկան։ 
	Ընդունվել է ի գիտություն։ Նախագծերով նախատեսվող կարգավորումներն ուղղված են բարձրացված խնդիրների լուծմանը։

	2.2. «Էռ Էյչ Ռոյալ տրանս» ՍՊԸ
	

	
	

	Բեռնափոխադրողի համար ցանկացած  բարեփոխում այս ոլորտում ողջունելի է։  Սակայն հարկ ենք համարում տեղեկացնել, որ մեր 10 տարվա գործունեության ընթացքում չենք բախվել ՀՀ սահմանին անկառավարելի հերթերի խնդրի հետ, նման հերթեր գրեթե չեն լինում և ամեն ինչ կազմակերպվում է սահուն։
Հաշվի առնելով վերոնշյալը՝ մենք կողմ չենք հավելյալ պարտադիր ծախսերի սահմանմանը, մանավանդ ներկայիս տնտեսապես ծանր և սահմանափակ արտահանման պայմաններում, երբ ցանկացած հավելյալ վճար անդրադառնում է մեր ծառայությունների ինքնարժեքի և մրցունակության վրա։ 
Համոզված ենք, որ նպատակային և իրավիճակին համապատասխան լուծումներն ավելի արդյունավետ կլինեն և պատրաստ ենք մասնակցել հետագա քննարկումներին՝ առաջարկություններ ներկայացնելու համար։ 
	Ընդունվել է ի գիտություն։

	3. Հայաստանի Հանրապետության ազգային անվտանգության ծառայություն
	23.06.2025թ.

	
	11/822

	«Մաքսային կարգավորման մասին» օրենքում լրացում կատարելու մասին», «Պետական տուրքի մասին» օրենքում լրացում կատարելու մասին» օրենքների նախագծերի վերաբերյալ առաջարկություններ չկան։
	Ընդունվել է ի գիտություն։

	4. Հայաստանի Հանրապետության ֆինանսների նախարարություն
	01.08.2025թ.

	
	01/2-1/15760-2025

	«Պետական տուրքի մասին» օրենքում լրացում կատարելու մասին» օրենքի նախագծով (այսուհետ՝ Նախագիծ) առաջարկվում է կուտակային կայանատեղիների կազմակերպման գործունեություն իրականացնող անձանց կողմից մաքսային մարմինների հերթագրման համակարգի միջոցով Հայաստանի Հանրապետությունից մեկնող յուրաքանչյուր բեռնատար տրանսպորտային միջոցի հերթագրման ծառայության (մուտքի, կայանման, ելքի) համար սահմանել պետական տուրք՝ բազային տուրքի չափով։ Այսինքն, առաջարկվում է կայանատեղիի կազմակերպչի համար սահմանել պետական տուրքի վճարման պարտավորություն յուրաքանչյուր տրանսպորտային միջոցի հաշվով հերթագրման ծառայությունից օգտվելու համար (մուտքի, կայանման, ելքի)։
Այս առումով, հարկ ենք համարում հայտնել, որ Նախագծից պարզ չէ, թե ինչ ժամկետներում է վճարվելու պետական տուրքը, քանի որ Նախագծով չի սահմանվում պետական տուրքի վճարման ժամկետը։
Միևնույն ժամանակ, հայտնում ենք, որ պետական տուրքը պետական մարմինների լիազորությունների իրականացմամբ պայմանավորված` ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է։ «Պետական տուրքի մասին» օրենքի 32-րդ հոդվածի համաձայն՝ պետական տուրքը գանձվում է մինչև համապատասխան ծառայության մատուցումը կամ գործողության իրականացումը, եթե նույն օրենքով այլ կարգ սահմանված չէ կամ վճարողին պետական տուրքի գծով արտոնություն տրված չէ: 
Հաշվի առնելով վերոգրյալը՝ հայտնում ենք, որ վճարման այլ կարգ (ժամկետ) չսահմանելու դեպքում կստացվի, որ պետական տուրքը կազմակերպչի կողմից պետք է վճարվի մինչև յուրաքանչյուր տրանսպորտային միջոցի կայանման նպատակով հերթագրման ծառայությունից օգտվելը, ինչը գործնականում մեր կարծիքով հնարավոր չէ, քանի որ առանց կայանատեղիում կայանելու հնարավոր չէ օգտվել հերթագրման ծառայությունից։
Ստացվում է, որ քանի դեռ տրանսպորտային միջոցը չի կայանել, հնարավոր չէ պարզել, թե քանի տրանսպորտային միջոցի համար է վճարվում պետական տուրքը։
Բացի այդ, Նախագծով պետական տուրքը սահմանվում է «Տրանսպորտի բնագավառ» բաժնում, որտեղ սահմանված մյուս ծառայությունների համար նախատեսված է տարեկան պետական տուրք (եթե մեկանգամյա գործողություն չէ)։
Հաշվի առնելով ամբողջ վերոգրյալը՝ առաջարկում ենք Նախագիծը խմբագրել և պետական տուրքը յուրաքանչյուր տրանսպորտային միջոցի կայանման համար սահմանելու փոխարեն սահմանել կայանատեղիի գործունեության համար՝ տարեկան կտրվածքով։
	Ընդունվել է։ «Պետական տուրքի մասին» օրենքում լրացում կատարելու մասին» օրենքի նախագիծը հանվել է նախագծերի փաթեթից։


	5. Հայաստանի Հանրապետության արդարադատության նախարարություն
	17.09.2025թ.

	
	/27.2/41255-2025

	 «Մաքսային կարգավորման մասին» օրենքում (այսուհետ՝ Օրենք) լրացում կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը․
	Նախագծին կից ներկայացված հիմնավորման (այսուհետ՝ Հիմնավորում) համաձայն Նախագծի ընդունման անհրաժեշտությունը պայմանավորված է Հայաստանի Հանրապետության պետական սահմանի ցամաքային անցման կետերում բեռնատար տրանսպորտային միջոցների հոսքի կանոնակարգմանը, սպասարկման ժամանակահատվածի կրճատմանը, սահմանահատման գործընթացի պարզեցմանը, ինչպես նաև անցման կետերում կուտակումների և հերթերի բացառման համար։	Հիմնավորմամբ նաև նշվում է, որ պետական սահմանի ավտոմոբիլային անցման կետերում, մեկնման ուղղությամբ հաճախակի առաջանում են կուտակումներ և հերթեր, այդ թվում՝ անցման գոտիների մի մասի խցանումներ, ինչով պայմանավորված Հայաստանի Հանրապետության պետական եկամուտների կոմիտեն հարցում է կազմակերպել (անձնական գրասենյակի միջոցով) բեռնափոխադրմամբ զբաղվող տնտեսվարող սուբյեկտների շրջանում՝ կուտակային կայանատեղիների ստեղծման վերաբերյալ։ Հարցմանը պատասխանել են թվով 45 բեռնափոխադրմամբ զբաղվող սուբյեկտներ, որոնց պատասխանների համաձայն հարցվածների շուրջ 87%-ը պատասխանել է, որ հաճախ է հանդիպում հերթերի ցամաքային անցման կետեր մուտք գործելիս, շուրջ 62%-ը պատասխանել է, որ ﬕջինում հերթի սկզբից ﬕնչև մաքսային կետ մուտք գործելու տևողությունը կազմում է 3 ժամից ավելի, շուրջ 73%-ը պատասխանել է, որ ցամաքային անցման կետերի մոտակայքում բեռնատար տրանսպորտային ﬕջոցների վճարովի կայանատեղիի անհրաժեշտությունն առկա է։
	Վերոնշյալի առնչությամբ գտնում ենք, որ Նախագծի հիմնավորմամբ բավարար չափով ներկայացված չէ ընթացիկ իրավիճակի, առկա խնդիրների և ակնկալվող արդյունքների վերաբերյալ համալիր վերլուծություն, մասնավորապես Հիմնավորմամբ օգտագործվող մի շարք ձևակերպումներ (հաճախակի հերթեր, հաճախ է հանդիպում 3 ժամից ավելի հերթի տևողություն) խիստ գնահատողական են և իրավական առումով որոշակի չեն։
	Միևնույն ժամանակ Նախագծի 1-ին հոդվածով լրացվող 69․1-րդ հոդվածի 3-րդ և 4-րդ կետերի համաձայն՝ 
«3․ Պետական սահմանի ավտոմոբիլային անցման կետերով Հայաստանի Հանրապետությունից բեռնատար տրանսպորտային միջոցների՝ առանց կուտակային կայանատեղի մուտք գործելու մեկնման դեպքերը, ինչպես նաև առանձին բեռնատար տրանսպորտային միջոցների՝ կուտակային կայանատեղիներից բացթողնման առաջնահերթությունները սահմանում է Կոմիտեն։ 
4.Հայաստանի Հանրապետության պետական սահմանի այն ավտոմոբիլային անցման կետերը, որտեղից բեռնատար տրանսպորտային միջոցների մեկնումը Հայաստանի Հանրապետությունից կարող է իրականացվել միայն կուտակային կայանատեղի մուտք և ելք գործելուց հետո, սահմանում է Կոմիտեն:»:
	Վերոնշյալ կարգավորումների, ինչպես նաև ներկայացված նախագծերի բովանդակային ուսումնասիրությունից պարզ է դառնում, որ բեռնատար տրանսպորտային միջոցների վարորդները պետական սահմանի ավտոմոբիլային  անցման կետերով Հայաստանի Հանրապետությունից մեկնելիս պարտադիր պետք է օգտվեն կուտակային կայանատեղի ծառայություններից (մուտքը, կայանելը, ելքը) ինչի համար պետք է վճարեն հերթագրման ծառայության վճար։
	Ամփոփելով ամբողջ վերոշարադրյալը և նկատի ունենալով Նախագծին կից ներկայացված ամփոփաթերթով տնտեսվարող սուբյեկտների (այդ թվում պետական այլ մարմինների) կողմից ներկայացված դժգոհությունները և առաջարկությունները, ինչպես նաև հաշվի առնելով Հայաստանի Հանրապետության Սահմանդրության 78-րդ և 79-րդ հոդվածներով սահմանված համաչափության և որոշակիության սկզբունքները առաջարկում ենք Նախագծով նախատեսել կարգավորումներ, որոնք թույլ կտան տնտեսվարող սուբյեկտներին և քաղաքացիներին կուտակային կայանատեղի ծառայություններից օգտվել կամավորության սկզբունքով, ինչի արդյունքում քաղաքացիները (տնտեսվարող սուբյեկտները) ստիպված չեն լինի ծառայությունների դիմաց պարտադիր վճարումներ կատարել, այլ ծառայություններից կօգտվի նա ով դրա անհրաժեշտությունը ունի։ 
	Միառժամանակ Նախագծի վերաբերյալ հայտնում ենք հետևյալը․
	1․Նախագծի 1-ին հոդվածով օրենքում լրացվող 69․1-րդ հոդվածի 1-ին մասի համաձայն՝ (…) բեռնատար տրանսպորտային միջոցների մեկնումը սույն հոդվածով սահմանված դեպքերում կազմակերպվում է Կոմիտեի հերթերի կառավարման համակարգի միջոցով:
	Այս առումով հարկ է նկատել, որ Նախագծով պարզաբանված չէ հերթերի կառավարման համակարգի գործառույթները, մասնավորապես պարզ չէ, թե ում կողմից (որ մարմնի կողմից) կամ ինչ ընթացակարգով է ձևավորվելու (կամ ձևավորվել է) հիշյալ համակարգը, ուստի առաջարկում ենք Նախագծով հստակեցնել հերթերի կառավարման համակարգի աշխատակարգը։
	2․ Նախագծի 1-ին հոդվածով օրենքում լրացվող 69․1-րդ հոդվածի 6-րդ մասի համաձայն՝ Սույն հոդվածի կիրառության նպատակով կուտակային կայանատեղիների կազմակերպման գործունեություն իրականացնողներ են համարվում Կառավարության կողմից սահմանված պահանջներին համապատասխանող իրավաբանական անձինք։
	Այս կապակցությամբ հայտնում ենք, որ Նախագծով անհրաժեշտ է պարզաբանել, թե ինչով է պայմանավորված օրենքով նման սահմանափակում նախատեսելը, մասնավորապես անհրաժեշտ է հստակեցնել, թե ինչ հիմնավորմամբ է կուտակային կայանատեղիների կազմակերպման գործունեություն իրականացնելու թույլտվությունը նախատեսվում տրամադրել միայն իրավաբանական անձանց, դրանով իսկ սահմանափակելով անհատ ձեռնարկատեր հանդիսացող ֆիզիկական անձանց իրականացնելու նշված գործունեությունը։
	Այս համատեքստում, հարկ ենք համարում ընդգծել «Անհատ ձեռնարկատիրոջ մասին» օրենքի 1-ին հոդվածի 1-ին մասը՝ համաձայն որի՝ Անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ (եկամուտ) ստանալն է, նույն օրենքի 6-րդ հոդվածի 1-ին մասի համաձայն՝ Անհատ ձեռնարկատերն ունի օրենքով չարգելված գործունեության ցանկացած տեսակներ իրականացնելու համար անհրաժեշտ քաղաքացիական իրավունքներ:
	Վերոնշյալի հաշվառմամբ գտնում ենք, որ Նախագծով կամ Նախագծին կից ներկայացված հիմնավորմամբ լրացուցիչ պարզաբանման կարիք ունի, օրենքով նման տարանջատում նախատեսելու նպատակահարմարությունը։
	3․Նախագծի մի շարք դրույթներով օրենքի կիրարկումն ապահովելու նպատակով որոշ մարմիններ լիազորվել են ընդունելու ենթաօրենսդրական նորմատիվ իրավական ակտեր, (Նախագծի 1-ին հոդվածով օրենքում լրացվող 69․1-րդ հոդվածի 3-րդ, 4-րդ և 10-րդ մասերով) ուստի գտում ենք, որ Նախագծի անցումային դրույթներով անհրաժեշտ է սահմանել նշված ենթաօրենսդրական նորմատիվ իրավական ակտերը ուժի մեջ մտնելու ժամկետների վերաբերյալ կարգավորումներ։
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջից համաձայն որի՝ Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:
Միևնույն ժամանակ հայտնում ենք, որ Նախագծում առկա են իրավական ակտերի տեխնիկայի կանոնների հետևյալ խախտումները.
1․Նախագծի 1-ին  հոդվածից անհրաժեշտ է հանել «69-րդ հոդվածից հետո լրացնել» բառերը։
2․Նախագծի 1-ին հոդվածի 10-րդ մասում օգտագործվող «անձի» բառից առաջ անհրաժեշտ է լրացնել «իրավաբանական» բառը։
«Պետական տուրքի մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք, որ Նախագծի 2-րդ հոդվածում օգտագործվող «պարբերությամբ» բառը անհրաժեշտ է փոխարինել «մասով» բառով։
	Ընդունվել է ի գիտություն։ Նախագիծը մշակվել է միջազգային փորձի հիման վրա։ Հայաստանի Հանրապետության պետական եկամուտների կոմիտեն կուտակային կայանատեղիների ստեղծման վերաբերյալ հարցում է կազմակերպել բեռնափոխադրմամբ զբաղվող տնտեսվարող սուբյեկտների շրջանում, որոնց մեծամասնությունը կողմ են արտահայտվել կուտակային կայանատեղիների ստեղծման նախաձեռնությանը։ Միաժամանակ, նշված նախագիծը դրվել է հանրային քննարկման, որի արդյունքներով առաջարկություններ չեն ներկայացվել։






























































Ընդունվել է ի գիտություն: Նշված հարաբերությունները սահմանվելու են ենթաօրենսդրական իրավական ակտերով:







Ընդունվել է: Նախագծում կատարվել է համապատասխան լրացում։





























Ընդունվել է: Նախագծում կատարվել է համապատասխան լրացում։























Ընդունվել է: Նախագծի 1-ին հոդվածից հանվել են «69-րդ հոդվածից հետո» բառերը։
Ընդունվել է: Նախագծում կատարվել է համապատասխան փոփոխություն։
Ընդունվել է: «Պետական տուրքի մասին» օրենքում լրացում կատարելու մասին» օրենքի նախագիծը հանվել է նախագծերի փաթեթից։


	6. Հայաստանի Հանրապետության վարչապետի աշխատակազմի պետաիրավական և իրավաբանական վարչություններ
	31.10.2025թ.

	
	02/16.2/35130-2025

	1. Նախագծով նախատեսվում է, որ պետական սահմանի ավտոմոբիլային անցման կետերով ՀՀ-ից բեռնատար տրանսպորտային միջոցների՝ առանց կուտակային կայանատեղի մուտք գործելու մեկնման դեպքերը, ինչպես նաև առանձին բեռնատար տրանսպորտային միջոցների՝ կուտակային կայանատեղիներից բացթողնման առաջնահերթությունները, պետական սահմանի այն ավտոմոբիլային անցման կետերը, որտեղից բեռնատար տրանսպորտային միջոցների մեկնումը կարող է իրականացվել միայն կուտակային կայանատեղի մուտք և ելք գործելուց հետո սահմանելու է Պետական եկամուտների կոմիտեն: Մինչդեռ, հաշվի առնելով, այն հանգամանքը, որ վերոնշված հարաբերությունների կարգավորումն, ըստ էության, ենթադրում է նորմատիվ բնույթի ակտերի ընդունում, ուստի, Պետական եկամուտների կոմիտեի կողմից դրանք սահմանելու կարգավորումները խնդրահարույց են օրինականության սահմանադրական սկզբունքի տեսանկյունից, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
 Իսկ, եթե վերջիններիս մասով, չի ենթադրվում նորմատիվ բնույթի ակտերի ընդունում, ապա անհրաժեշտ է ներկայացնել այդ մասով հավելյալ հիմնավորումներ՝ բացահայտելով նախատեսված ակտերի բովանդակությունը:
2. Նախագծի 1-ին հոդվածով նոր լրացվող Օրենքի 69.1-ին հոդվածի 3-րդ, 4-րդ և 10-րդ մասերով Կոմիտեին վերապահվում են իրավական ակտերի ընդունման լիազորություններ, սակայն հարկ է նկատի ունենալ, որ եթե այդ ակտերը պարունակելու են նորմատիվ դրույթներ, ապա Կոմիտեին չի կարող վերապահվել նորմատիվ իրավական ակտեր ընդունելու իրավասություն՝ նկատի ունենալով Սահմանադրության 6-րդ հոդվածը, որից բխում է, որ նորմատիվ ակտերի ընդունման իրավասություն կարող է վերապահվել բացառապես Սահմանադրությամբ ուղղակիորեն այդպիսի լիազորություն ունեցող մարմիններին, մինչդեռ Կոմիտեն Սահմանադրությամբ այդպիսի լիազորություն չունի:
Այս առումով, անդրադառնալով ենթաօրենսդրական նորմատիվ իրավական ակտ ընդունելու իրավասություն ունեցող սուբյեկտների շրջանակին՝ ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ ենթաօրենսդրական նորմատիվ իրավական ակտերը կարող են ընդունվել միայն ՀՀ Սահմանադրությամբ նախատեսված մարմինների կողմից, այլ կերպ ասած, ենթաօրենսդրական ակտեր ընդունելու իրավասության հասցեատերերի ցանկը սպառիչ է. այդ մարմիններն են՝ Կառավարությունը (ՀՀ Սահմանադրության 153-րդ հոդվածի 3-րդ մաս), կառավարության անդամները (ՀՀ Սահմանադրության 152-րդ հոդվածի 4-րդ մաս), ինքնավար մարմինները (ՀՀ Սահմանադրության 122-րդ հոդվածի 3-րդ մաս), համայնքի ավագանին (ՀՀ Սահմանադրության 182-րդ հոդվածի 3-րդ մաս), Կենտրոնական ընտրական հանձնաժողովը (ՀՀ Սահմանադրության 194-րդ հոդվածի 2-րդ մաս), Հեռուստատեսության և ռադիոյի հանձնաժողովը (ՀՀ Սահմանադրության 196-րդ հոդվածի 5-րդ մաս), Կենտրոնական բանկը (ՀՀ Սահմանադրության 200-րդ հոդվածի 5-րդ մաս) և Բարձրագույն դատական խորհուրդը (ՀՀ Սահմանադրության 175-րդ հոդվածի 3-րդ մաս): 
	ՀՀ Սահմանադրության 159-րդ հոդվածով սահմանված է, որ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով: 
ՀՀ Սահմանադրության 6-րդ հոդվածի 2-րդ մասի համաձայն Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր
      Նորմատիվ իրավական ակտերի մասին օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտ է համարվում Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտը:
  Հաշվի առնելով վերոգրյալը՝ հայտնում ենք, որ ՀՀ պետական եկամուտների կոմիտեն, որպես Կառավարության ենթակա մարմին, հանդիսանում է ՀՀ Սահմանադրությամբ նախատեսված մարմին, ուստի ՀՀ պետական եկամուտների կոմիտեի նախագահը իրավասու է օրենքով ենթաօրենսդրական նորմատիվ իրավական ակտ ընդունելու իրավասության առկայության դեպքում ընդունել համապատասխան նորմատիվ իրավական ակտ։

	7. Ֆինանսատնտեսական նախարարական կոմիտեի 19.12.2025թ. նիստի ընթացքում ներկայացված առաջարկություն
	19.12.2025թ.

	
	

	Նախագծի 1-ին հոդվածով «Մաքսային կարգավորման մասին» օրենքում լրացվող 69.1-ին հոդվածի 3-րդ և 4-րդ մասերով նախատեսված՝ Հայաստանի Հանրապետության պետական եկամուտների կոմիտեի կողմից առանձին իրավահարաբերությունների սահմանման լիազորությունը փոխարինել Հայաստանի Հանրապետության կառավարության լիազորությամբ։
	Ընդունվել է։ Կատարվել են փոփոխություններ։

